
1. INTRODUCCIÓN 

 

 

Na sociedade actual estanse producindo logros no referente a necesidade de avanzar cara 

a igualdade entre homes e mulleres. Para facer efectivos estes avances é preciso tamén un 

cambio no marco educativo. 

 

 A familia e a escola son os primeiros ámbitos de socialización e construción dunha 

cultura que pode cambiar as formas de pensamento e de acción social. 

 

Os pais/nais e profesores/as son decisivos para a transmisión de valores de respecto,  

tolerancia e igualdade entre homes e mulleres. 

 

A sociedade pide a toda a comunidade educativa  a súa participación activa na transmisión 

dunha cultura que promova a igualdade, o respecto mutuo, a colaboración e o traballo en 

común, sen esquecer que as diferenzas entre sexos son enriquecedoras e que a igualdade 

non é a eliminación das diferenzas senón a eliminación de toda discriminación a causa de 

esas diferenzas. 

 

 

 

 

 

2- XUSTIFICACIÓN 

 

A igualdade entre homes e mulleres se presenta como un principio básico e un dereito 

fundamental dentro do marco legal da C.E.E, a Constitución Española e o Estatuto de 

Autonomía da Comunidade de Galicia. 

 

Aplicar o Plan de Igualdade nun centro educativo é unha tarefa complexa que abrangue 

moitos ámbitos e aspectos distintos. Debemos incitar á comunidade educativa a 

reflexionar sobre os prexuízos nos que todos e todas fomos enculturadas e que nos seguen 

transmitindo toda a nosa contorna, a familia, os medios de comunicación, etc.  

Por tanto é fundamental deseñar actividades que consigan que tanto profesorado, 

alumnado como o resto da comunidade educativa se expoñan a devanditos prexuízos, 

adquiran un maior coñecemento e concienciación sobre a igualdade de xénero e respecten 

a diversidade sexual, a diversidade familiar e as diversas identidades de xénero. 

 

Entendemos a igualdade como unha relación de equivalencia, no sentido de que todas as 

persoas teñen o mesmo valor, e, precisamente por iso, son iguais. A defensa da igualdade 

de dereitos entre homes e mulleres parte do principio de que as mulleres, como cidadás, 

deben ser libres coma os homes á hora de decidir e exercer papeis sociais e políticos. 

 

Considérase, por tanto, que ofrecer igualdade de xénero na educación é condición 

necesaria para que as potencialidades individuais de mulleres e homes poidan estimularse 

e desenvolverse. Pero non é igualitario, nin por tanto xusto, tratar do mesmo modo a quen 

son diferentes, nin obviar as diferenzas aplicando modelos. Con todo, ter o mesmo valor 

non implica que teñan a mesma identidade nin que sexan uniformes, a igualdade admite 

diferenzas, pero non desigualdades. 

Este plan pretende asentar as bases para conseguir un centro coeducativo, libre de 

discriminacións e respectuoso coa diversidade sexual, identidade de xénero e modelos 

familiares, no que todo o alumnado teña o mesmo dereito a unha educación de calidade 

nun ambiente escolar seguro.         

 

Polo tanto, o principal obxectivo deste proxecto de coeducación é educar en igualdade, 

erradicar estereotipos e discriminacións por razóns de sexo, de identidade de xénero, de 

orientación sexual ou de pertenza a un determinado modelo familiar e previr as súas 

consecuencias. 

 

 

 

 

3- MARCO LEXISLATIVO  

 

Consideramos necesario enmarcar este Plan de Igualdade no marco lexislativo actual para 

poder levalo a cabo dun xeito coherente e darlle o rigor que se debe aplicar nun tema tan 

controvertido actualmente como é a igualdade. 

 

Este marco lexislativo obriga a introducir a perspectiva de xénero e velar polo 

cumprimento do principio de igualdade real entre homes e mulleres no ámbito educativo. 

Destacamos a normativa que consideramos máis relevante para as características do noso 

Centro. 

 

A Constitución Española, no seu artigo 14 recolle a igualdade de todos e todas ante a lei, 

sen que poda prevalecer discriminación algunha por razón de nacemento, raza, sexo, 

relixión opinión ou calquera outra condición ou circunstancia persoal. 

 

No preámbulo da LOE: Lei Orgánica 2/2006, do 3 de maio, de Educación, pon de 

manifesto que a educación é o medio de transmitir e, ao mesmo tempo, de renovar, a 

cultura e o acervo de coñecementos e valores que a sustentan.  

 

Posteriormente publícase a Lei Orgánica 3/2007, do 22 de marzo, para a igualdade entre 

mulleres e homes e establece no seu artigo 23, a educación en igualdade de mulleres e 

homes, e no artigo 24, a integración deste principio de igualdade na educación. 

 

A Lei Orgánica 11/2007, de xullo, galega para a prevención e o tratamento integral da 

violencia de xénero establece en varios dos seus artigos a necesidade de revisar os 

contidos educativos para garantir a non vulneración do principio de igualdade ademais de 

desenvolver e difundir proxectos e materiais didácticos dirixidos a transmitir os valores 

de respecto que permitan a prevención de actitudes e situacións violentas. Nesta mesma 

lei establécese a necesidade de incluír a perspectiva de xénero nos Plans de Acción 

Titorial e nos Proxectos Educativos e Curriculares de Centro. 

 

Mais recentemente, na LOMCE: Lei Orgánica 8/2013, de 9 de decembro, para a mellora 

da calidade educativa, no seu artigo único de modificación dispón que deben desenrolarse 

na escola os valores que fomenten a igualdade efectiva entre homes e mulleres, así como 

a prevención da violencia de xénero. 

 

E a Lei 2/2014, do 14 de abril, pola igualdade de trato e a non discriminación de lesbianas, 

gais, transexuais, bisexuais e intersexuais, establece no seu artigo 22 a inclusión da 

realidade LGTBI nos plans de estudos, de modo que se incorpore esta realidade na 

educación naquelas materias en que sexa procedente. No artigo 24, incorpórase a 

formación para o persoal docente da realidade LGTBI e no artigo 26, a necesidade de 

favorecer a visibilidade, coa realización de actividades específicas próximas a datas de 

celebracións internacionais relacionadas co recoñecemento efectivo de dereitos a persoas 

lesbianas, gais, transexuais, bisexuais e intersexuais. 

 

Queremos destacar tamén o Decreto Lexislativo 2/2015, de 12 de febreiro, polo que se 

aproba o texto refundido das disposicións legais da Comunidade Autónoma de Galicia en 

materia de igualdade. No seu artigo 17 establece as medidas a prol dunha educación en 

igualdade e conclúe que a práctica docente deberá adaptarse a unha serie de 

especificacións que veñen relatadas neste mesmo artigo.  Debido a que no noso centro 

impártense ensinanzas de FPB consideramos importante mencionar o artigo 19 no que 

redacta que se debe de favorecer a igualdade de oportunidades entre mulleres e homes 

mediante actuacións tendentes a evitar calquera tipo de discriminación, a eliminar a 

segregación profesional horizontal e vertical e a eliminar a totalidade das desvantaxes de 

partida que afecten ao colectivo de las mulleres.  

 

Analizada a lexislación vixente sobre igualdade redactamos este plan coas especificacións 

que o adaptan a nosa realidade, co fin de educar en igualdade e de fomentar actitudes non 

discriminatorias por causa de xénero, raza, relixión, discapacidade ou calquera outra 

razón que poida provocar situacións discriminatorias. A nosa finalidade última é mellorar 

o nivel e calidade de vida das persoas e avanzar cara unha sociedade máis democrática e 

xusta. 

 

 

 

 

4- ANÁLISE DO CENTRO 

 

 

O noso Centro atópase no concello de Arteixo na provincia da Coruña, e da resposta 

educativa a un alumnado procedente na súa maioría do mesmo concello de Arteixo, do 

concello veciño de Carballo e algún que outro neno do Centro da Coruña. 

 

Nos seus comezos e durante anos, o Centro acolleu principalmente á mocidade de familias 

desfavorecidas do entorno Coruñés pero na última década o Centro foi experimentando 

unha evolución que o fai imprescindible para a comunidade educativa de Arteixo e zonas 

limítrofes. 

 

A día de hoxe o status socio-económico das familias responde a unha clase media-baixa. 

Temos un grupo importante do noso alumnado que procede dunha zona bastante 

desfavorecida con moitas carencias nos recursos básicos. 

 

 

 

 

 

 

 

Datos (curso 2019-2020)  

Representación do profesorado e resto de persoal do centro: 

 

 Mulleres Homes 

Equipo Directivo 

 

3 0 

Claustro 

 

6 8 

Xefaturas de 

departamentos 

2 4 

Consello Escolar 

 

7 2 

Persoal de limpeza 

 

3 0 

 

 

 

 

Matrícula en función dos distintos itinerarios: 

 

 

 

 Mulleres Homes 

FPB Carpintaría e Moble 

 

2 22 

FPB Cociña e 

Restauración 

7 10 

EBO 

 

0 6 

ESA 

 

0 3 

5-OBXECTIVOS 

 

5.1 OBXECTIVOS XERAIS 

 

-Favorecer a práctica coeducativa no Centro e na medida do posible, facela 

extensible ás familias. 

 

-Promover o libre desenvolvemento da personalidade de cada persoa. 

 

-Impulsar medidas educativas que fomenten a igualdade real entre homes e 

mulleres. 

 

-Promover e impulsar medidas educativas que fomenten o respecto pola 

diversidade sexual, familiar e de identidade de xénero. 

 

-Dinamizar que se favoreza a resolución pacífica de conflitos en todos os ámbitos 

da vida persoal, familiar e social. 

 

-Difundir os obxectivos coeducativos do presente plan entre os distintos membros 

da comunidade educativa. 

 

-Promover unha orientación laboral e profesional libre de estereotipos de xénero 

e de orientación sexual. 

 

 

 

 

5.2- OBXECTIVOS ESPECÍFICOS 

 

-Facer visible e recoñecer a contribución das mulleres nas distintas facetas da 

historia, a ciencia, a política, a arte, a cultura e o desenvolvemento da sociedade. 

 

-Motivar ao alumnado para que adquira a formación adecuada para fomentar a súa 

autonomía persoal e os coñecementos e habilidades para compartir 

responsabilidades domésticas, familiares e de coidado, e contribuír a eliminar 

comportamentos e actitudes sexistas.  

 

 -Sensibilizar á comunidade educativa sobre a existencia de estereotipos de xénero 

en todos os ámbitos da vida. 

-Promover a reflexión sobre o prexuízo e a inxustiza que supón tanto para os 

homes como para as mulleres a asignación de roles de xénero. 

 

-Fomentar no profesorado a posta en práctica de actuacións ou proxectos de 

igualdade. 

 

Violencia de xénero: 

 

 -Promover e impulsar unha educación baseada no bo trato. 

 

-Contribuír á transformación de estereotipos machistas, que orixinan a 

desigualdade e a violencia de xénero en todas as súas manifestacións. 

 

-Contribuír á erradicación do acoso sexual, o abuso sexual e a denominada cultura 

da violación revisando os procesos invisíbeis, que permiten a perpetuación destas 

formas de violencia de xénero. 

 

-Fomentar unha convivencia baseada na igualdade e o diálogo entre iguais. 

 

-Promover accións relativas á sensibilización, visibilización e prevención da 

violencia de xénero. 

 

 

Promoción do respecto pola diversidade afectivo-sexual. 

 

-Favorecer e promover o respecto á libre orientación sexual, á identidade de 

xénero e aos diversos modelos familiares. 

 

-Espertar o espírito crítico do alumando sobre os estereotipos de xénero e de 

orientación sexual que nos chegan a partir dos produtos culturais como a 

publicidade, os vídeo clips, os videoxogos e o cine. 

 

-Promover o respecto á libre orientación sexual e a identidade de xénero e o 

rexeitamento a todo tipo de violencia. 

 

-Analizar os resultados das actividades levadas a cabo o longo do curso escolar e 

dar a coñecer e difundir ditos resultados e a súa evolución. 

 

 

 

6-CONTIDOS: 

 

Os contidos están en consonancia cos obxectivos establecidos, e proporcionan que ensinar 

plasmado de xeito sinxelo e eficaz: 

 

• Igualdade nas responsabilidades familiares. 

• Autonomía persoal. 

• Igualdade nas expectativas profesionais. 

• Actitudes que facilitan a convivencia familiar. 

• Xogos coeducativos. 

• Corresponsabilidade nas tarefas da casa. 

• Normas de coeducación. 

• Traballar có alumno distintas dinámicas para aprender a escoitarse e a respectarse. 

 

 

7-METODOLOXÍA 

 

Teranse en conta os seguintes principios: 

 

• Partir da realidade do centro 

 

É importante ter en conta a realidade que envolve o centro, coñecendo o contexto social 

que envolve ao alumando, de xeito que se atenda ás súas necesidades e demandas. 

 

• Participación 

 

A coeducación e o respecto pola diversidade non é tarefa dunha soa persoa senón de 

moitas e é necesario que exista unión entre toda a comunidade educativa. Será un 

principio de actuación implicar a toda a comunidade educativa no desenvolvemento deste 

Plan de Igualdade. 

 

• Compromiso 

 

Non queremos que a coeducación e o respecto pola diversidade sexa unha área a parte, 

senón que sexa un valor implícito nas distintas materias impartidas.  

 

• Respectar 

 

O diálogo será a base do respecto, para definir obxectivos, estratexias e actuacións no 

centro. 

 

• Traballar en equipo 

 

Un dos elementos fundamentais que incidirán na eficacia da intervención coeducativa 

será a coherencia entre propostas do profesorado e os comportamentos cotiás.  

 

• Transversalidade 

 

Debemos aproveitar calquera situación cotiá para traballar coeducativamente, xa que o 

noso alumnado vai ter una aprendizaxe máis significativa si partimos do seu propio 

interese, do que vive e do que sinte en todo momento. 

 

• Temporalidade 

 

O tempo para cada actividade debe ser flexible dependendo do grupo concreto do 

momento e do lugar. 

Todas as actividades estarán adaptadas a cada grupo, de xeito que algunhas irán 

destinadas a todo o alumnado e outras non. 

 

 

Para a realización deste proxecto pedirase a colaboración de toda a comunidade 

educativa, así pois o papel da familia será fundamental para un óptimo desenvolvemento 

do mesmo. 

8-EQUIPO  

 

O Equipo do Plan de Igualdade do noso Centro está formado por un grupo de persoas que 

representan distintas partes da nosa comunidade educativa. Este grupo reunirase 

periodicamente  para tratar, organizar e programar as distintas actividades que levaranse 

a cabo o longo dos tres trimestres  relacionados con este tema e onde tamén colaborarán 

o resto do claustro e todo o alumnado. 

 

• Equipo directivo: Soledad Pérez Carril ( Coordinadora) 

 

• Departamento de Orientación: Mari Luz Fernández Álvarez. 

 

• Aula específica de Educación Especial: Sara Pombo Trigo. 

 

• FPB: Mercedes Agra Fernández. 

 

 

 

 

8.1 FUNCIÓNS DO EQUIPO 

 

➢ Informar a comunidade educativa do deseño do plan de igualdade. 

 

➢ Sensibilizar e fomentar a participación durante todo o proceso. 

 

➢ Deseñar accións do plan de igualdade. 

 

➢ Avaliar os resultados do plan. 

 

➢ Colaborar ou facer propostas para a memoria formal do curso sobre igualdade. 

 

 

 

9-ACTIVIDADES  

 

  9-1 PLANIFICACIÓN DE ACTIVIDADES: 

 

Planificaranse as actividades máis ou menos a largo prazo unhas, e outras serán puntuais 

(Charlas, debates, visionado de películas e documentais, conmemoracións…..)  e todas 

irán encamiñadas á consecución dos obxectivos. 

Algunhas serán actividades de Centro, outras de aula e outras de casa, pero todas serán 

gratificantes para o alumnado. 

O plan será coordinado por un membro da Comisión de igualdade e por os titores/as, sen 

estes últimos as actividades non poderán realizarse. 

 

 

 

 

 

 

 9-2 Actividades xerais: 

 

- Realización de debates dirixidos sobre problemáticas sociais relacionadas coa 

igualdade de xénero, novas masculinidades,  contra a violencia sexista, a 

educación e diversidade afectivo-sexual e familiar. 

- Visionado de películas e documentais onde se traten os aspectos máis 

relacionados coa coeducación. 

- Traballos de investigación sobre contidos machistas de letras de canción tanto 

actuais como antigas. 

- Organización de actividades, obradoiros, debates,  

 

 

 

9-3 -COMEMORACIÓNS: 

 

 

DATA 

 

ACTIVIDADE 

25 de novembro Día Internacional pola eliminación da violencia contra as 

mulleres. 

10 de decembro Día  Internacional dos dereitos humanos. 

30 de xaneiro Día da Paz. 

22 de febreiro Día Europeo pola igualdade salarial de mulleres e homes. 

8 de marzo Día da muller  

31 de marzo Día Internacional da visibilidade transxénero. 

17 de maio Día das Letras Galegas. 

Día Internacional contra a Homofobia e Transfobia.  

 

 

 

 

10-AVALIACIÓN 

 

A avaliación é un elemento fundamental nun Plan de Igualdade xa que permitirá unha 

mellora continua e un diagnóstico dos puntos fortes e débiles do noso plan. 

 

Para conseguir os mellores resultados no desenvolvemento do Plan, vaise levar a cabo 

una metodoloxía continua que permita valorar se os obxectivos e as actividades planeadas 

son as correctas e de non ser así poder facer as modificacións oportunas. Para isto 

utilizaranse diferentes instrumentos como a observación, a recollida de datos 

cuantitativos e cualitativos 

Valorarase o grao de implicación de todos os membros da comunidade educativa, así 

como a coordinación entre eles. 

 

Esta avaliación continua complementarase cunha avaliación final onde se recollan os 

resultados obtidos, as posibles melloras, erros, necesidades e grao de satisfacción coa 

experiencia. 

 

 

 

11-CONCLUSIÓN 

 

A igualdade de xénero é imprescindible na nosa sociedade, e somos os profesores/as coas 

familias os que temos a obriga moral de desenvolver as actitudes positivas necesarias para 

que os nosos alumnos estean concienciados. 

 

A sociedade avanza, e o noso Centro ten que avanzar tamén á mesma velocidade e o Plan 

de Igualdade debe facerse eco deste progreso e debe usar e potenciar todos os recursos 

dispoñibles para favorecer a coeducación. 

 

 

 

 

 


